
Редакция арқылы қашықтан  
төлем жасау жолы

1) WhatsApp арқылы 8-747-385-25-23 нөміріне 
хабарласып, төлем жасайтыныңызды хабарлау қажет

2) Содан кейін сіздің нөміріңізге қашықтан төлем 
жасауға сілтеме жіберіледі.

3) Сол сілтеме арқылы Kaspi немесе Halyk банктің 
мобильді қосымшасына өтіп, тиісті қаражатты енгізіп, 
төлем жасайсыз.

4) Төленген чекті 8-747-385-25-23 
нөміріне  жазылушының аты-жөні, жазылған газеттің 
атауын, ақылы қызмет түрін көрсетіп кері жолдайсыз.

Қымбатты оқырман!
Баспасөзге жазылу науқаны 

аяқталғанымен, 2026 жылдың 
қалған айларына редакция 
арқылы облыстық және аудандық 
газеттеріне жазылу жалғасады.

 Kaspi қосымшасы арқылы тек 
жазылым ақысын ғана емес, 
сонымен қатар ақылы қызметтердің 
де төлемін жасауға болады.

Қосымша ақпаратты 
 8 71136 91756 нөміріне алуға 
болады

Жыл сайын сай елімізде Ұстаздар күні қазан айының алғашқы 
жексенбісінде аталып өтеді. Балаға бағыт беріп, білім нәрін себетін 
бұл мамандық иелері қандай да құрметке лайық. Осы мерекеге орай 
«Ұстаз. Білім. Құндылық» тақырыбында ауданның білім беру саласы 
қызметкерлерінің кәсіби мерекесіне арналған салтанатты шара мәдени-
демалыс орталығында өтті.

Ақжайығымыздың мақтанышы,  
балуан қыз Зейнеп Баянова 
Жапонияда өткен жазғы Азия 
ойындарында әйелдер күресінен 
қола жүлдеге ие болды. 

50 келіге дейінгі салмақ дәрежесінде 
белдескен отандасымыз үшінші орын үшін 
болған тартыста Үндістан балуаны Дипаншиді 
11:4 есебімен тізе бүктіріп, жеңіс тұғырынан 
көрінді.

Алғашқы кезеңді 1:0 есебімен аяқтаған 
Зейнеп екінші кезеңде қарсыласына дес 
бермей, тағы 10 ұпай еншілеп, айқын 
басымдықпен жеңіске жетті.

Осылайша, Зейнеп Баянова Азия 
ойындарының қола жүлдегері атанды.

Қазақ елінің көк байрағын биікте желбірете 
бер, Ақжайықтың Зейнебі! Жеңісті жолың 
жалғаса берсін!

Лағыл АҚЫҚ

Азия ойындарында 
жеңіс тұғырына 

көтерілді

Шара шымылдығы 
«Жетістіктер галереясы»  
атты көрмемен ашылды. 
Көрмеде аудандық білім 
беру бөлімі, білім беру 
ұйымдарының ұжымы 

мен шәкірттері өздерінің 
жетістіктері мен еңбектерін 
ұсынды. Аудан әкімінің 
орынбасары  Зәйлім 
Мәжитова көрмені аралап 
танысып, қатысушыларға 

шығармашылық табыс пен 
толағай жетістік тіледі.

Марат Бақтығалиұлы 1976 
жылғы 16 қазанда Батыс 

Қазақстан облысы, Ақжайық ауданы, 
Ақсуат ауылында дүниеге келген. 
Білімі – жоғары. 2007 жылы Махамбет 
Өтемісов атындағы Батыс Қазақстан 
мемлекеттік университетін «Тарих 
және география пәнінің мұғалімі» 
мамандығы бойынша тәмамдаған.

Еңбек жолын 2003 жылы Ақжайық 
ауданы, Ақсуат ауылындағы С.Ошанов 
атындағы жалпы білім беретін мектебінде тарих пәнінің 
мұғалімі болып бастаған ол 2015–2016 жылдары Тасқала 
ауданы, Тасқала ауылындағы Жас туристер станциясының 
директоры қызметін атқарды. 2016 жылы Орал қаласындағы 
№1 мамандандырылған балалар-жасөспірімдер олимпиадалық 
резерв мектебінде әдіскер болып жұмыс істеді. 2017 жылы 
Орал қаласының «Технологиялық колледжі» коммуналдық 
мемлекеттік қазыналық кәсіпорнында оқытушы қызметін 
атқарды.

2017 жылғы қыркүйек айынан бастап Ақжайық ауданы, 
Ақсуат ауылындағы С.Ошанов атындағы жалпы білім беретін 
мектептің директоры қызметін атқарып келді. 

Аудан әкімі М.А.Сердалин Ақсуат ауылдық округінің 
активімен кездесіп, жаңадан сайланған әкімді таныстырды.

Аудан басшысы Марат Бақтығалиұлын жаңа қызметімен 
құттықтап, жауапты қызметіне табыс, ел игілігі жолындағы 
жұмысына сәттілік тіледі. Сонымен қатар, ауылдық округтің 
әлеуметтік-экономикалық дамуына, тұрғындардың әл-
ауқатын арттыруға бағытталған жұмыстарды жүйелі түрде 
жалғастырудың маңыздылығын атап өтті.

Өз кезегінде аудандық аумақтық сайлау комиссиясының 
төрағасы Ербол Мангуров комиссияның шешімімен 
таныстырып, Марат Бақтығалиұлына ауылдық округ әкімінің 
қызметтік куәлігін табыс етті.

ТАҒАЙЫНДАУ

Мемлекеттік қызмет 
тұрғындар игілігі үшін

Қайырымдылық керуені шеру тартты

Қоқыстан арылды көше, 
енді үймесең тағы да

Аудандық жұмыспен 
қамту және әлеуметтік 

бағдарламалар бөлімінің 
басшысы Фархад Уахитовтың 
айтуынша, қайырымдылық 
айлығының әр күніне белгілі 
бір мекемелер бекітілген. Олар 
бұрышқа әлеуметтік маңызы 
бар тауарларды күн сайын 

2026 жылғы 27 қыркүйекте өткен Ақсуат 
ауылдық округі әкімінің сайлауының 
қорытындысы бойынша, аудандық аумақтық 
сайлау комиссиясының шешімімен Марат 
Досқалиев Ақсуат ауылдық округінің әкімі 
болып сайланды.

Қайырымдылық 
айлығы аясында 
Ақжайық арнаулы 
әлеуметтік қызмет 
көрсету орталығында 
мейірім мен 
жылылыққа толы ізгі 
шара өтті. 

Шараға аудан әкімінің 
орынбасары Зәйлім 

Мәжитова, «Әділет» партиясы 
аудандық филиалының 
басшысы Артур Ермұқанов, 

аудандық жұмыспен 
қамту және әлеуметтік 
бағдарламалар бөлімінің 
басшысы Фархад Уахитов, 
отбасын қолдау орталығының 
директоры Шолпан Досалиева, 
сондай-ақ «БҚО мүгедектер 
ерікті қоғамы» қоғамдық 
бірлестігінің аудандық 
филиалының төрағасы Мұрат 
Сәрсенов қатысып, жылы 
лебіздерін білдірді. Орталыққа 
арнайы сый тарту етілді. 
Қонақтар мекеме ұжымының 

мұқтаж жандарға әлеуметтік 
қолдау көрсетудегі еңбегін 
ерекше атап өтіп, алғыстарын 
білдірді.

Мерекелік кеш аудан 
көркемөнерпаздары мен 
орталықта ем алушылардың 
әсем әндері мен көңілді 
қойылымдарымен жалғасын 
тауып, қатысушыларға шаттық 
пен көтеріңкі көңіл-күй 
сыйлады.

Айжан АҚЫЛ

* * *

Қайырымдылық айлығының алғашқы күні, 
1 қазанда аудан орталығындағы «Бұлақ» 
дүкенінде ерекше бұрыш ашылды. Ерекше 
дейтін себебіміз – осы бұрышқа қойылған 
тауарларды қолдауға мұқтаж отбасы мүшелері 
тегін ала алады. Оның тағы бір артықшылығы 
– бүгін ашылып, ертең жабылып қалмайды. 
Тұрмысы төмен ауылдастар үшін қазан айының 
31-іне дейін осы бұрыштан қажет азық-түлігін 
алуға мүмкіндік бар.

жеткізіп отырмақ.
Қайырымдылық 

бұрышының ашылуына орай 
шағын салтанат өтіп, оған 
Фархад Уахитов, «Әділет» 
партиясының аудандық 
филиалының басшысы Артур 
Ермұқанов, Чапаев ауылдық 
округінің әкімі Бақтияр Карл 

қатысып, ізгі тілектерін 
білдірді.

Қайырымдылық акциясының 
алғашқы күнінде бұрышты 
тауармен Чапаев ауылдық 
округінің ұжымы толтырған 
екен. Мұнда ұн, макарон, 
сүт өнімдері, қант, күнбағыс 
майы, көкөніс түрлері мен 
шай қойылған. Әр отбасы 
өзіне қажеттісін тегін алып, 
қолдау білдірген жандарға 
ризашылығын арнады.

Әлбетте, қайырымдылықты, 
жүрек жылуын шын қолдауға 
мұқтаж жандарға даңғаза 
сөзбен емес, нақты іспен 
көрсетуіміз керек. Осы ретте 
аталмыш бұрыш – мұқтаж 
отбасыларға күнделікті 
тұрмысқа қажетті азық-
түлікті тегін алып, аз да 
болса жағдайын жақсартуға 
мүмкіндік беретін игі 
бастама. Ең бастысы, бұл 
жерден көмек алған жан өзін 
жалғыз сезінбейді. Өйткені 
ел ішінде «Біреу біреуге 
сүйеу» деген жақсы сөз бар. 
Бірінің қолдауы екіншісіне 
демеу болған осындай 
ізгілік жалғасын тапса, 
қайырымдылық айлығының да 
мәні тереңдей түспек.

Рақым БЕРІКҚАЛИМемлекеттік қызмет көрсету сапасын 
арттыру және тұрғындар үшін қолжетімділігін 
қамтамасыз ету – мемлекеттік органдар 
жұмысының басты бағыттарының бірі. Бұл 
бағытта Қабыршақты ауылдық округі әкімдігі 
тұрғындарға бірқатар мемлекеттік қызметтер 
көрсетіп келеді.

Бүгінде ауылдық округ әкімдігі жер қатынастарына 
байланысты мемлекеттік қызметтердің алты түрін 

ұсынады. Атап айтқанда, олар – жер учаскелеріне құқық беру, 
олардың нысаналы мақсатын өзгерту, жерді жеке меншікке 
сату, жер учаскесін алуға кезекке қою, ауыл аумағынан жер 
телімін беру және жалдау мерзімін ұзарту қызметтері.

2025 жылы Қабыршақты ауылдық округі әкімі аппараты 
арқылы барлығы 35  мемлекеттік қызмет көрсетілген. Биылғы 
жылдың 9 айында 29 мемлекеттік қызмет көрсетіліп отыр. 
Қызметтердің басым бөлігі – «Сауда-саттықты (аукциондарды) 
өткізуді талап етпейтін мемлекет меншігіндегі жер 
учаскелеріне құқықтарды алу» қызметі.

Тұрғындарға қолайлы жағдай жасау мақсатында әкімдік 
ғимаратында өзіне-өзі қызмет көрсету бұрышы жұмыс істейді. 
Мұнда ауыл тұрғындары «Электрондық үкімет» порталы, 
Egov mobile қосымшасы және басқа да цифрлық сервистер 
арқылы қажетті қызметтерді ала алады. Сонымен қатар округ 
әкімдігі ғимаратында мемлекеттік қызмет көрсету тәртібі, 
стандарттары мен регламенттері туралы ақпараттық стендтер 
орналастырылған.

Мемлекеттік қызмет көрсету жүйесіндегі негізгі мақсат 
– тұрғындардың өтініштеріне жедел жауап беріп, барлық 
санаттағы азаматтарға, оның ішінде мүмкіндігі шектеулі 
жандарға да қолайлы әрі сапалы қызмет ұсыну.

Абзал ҚАЙЫРЖАНОВ,
 ауылдық округ әкімі аппаратының бас маманы

ҚАБЫРШАҚТЫ

Ауылдың ажары 
мен тазалығы ең 
алдымен әр тұрғынның 
жауапкершілігіне 
байланысты. Туған 
жердің көркін сақтау, 
қоршаған ортаны таза 
ұстау – мәдениеттің 
ғана емес, елді мекенге 
деген құрметтің де 
нышаны.

Осы бағытта Чапаев 
ауылында ауқымды  

тазалық жұмыстары жүргізілді. 
Аудан және ауылдық округ 
әкімдігінің ұйымдастыруы, 
жергілікті кәсіпкерлердің 
қолдауымен бірнеше жылдан 
бері жиналып, қордаланған 
қоқыс үйінділері шығарылып, 
ауыл аумағы тазарып қалды. 
Атап айтқанда, Исаев, Жұбан, 
Исатай және Есенжанов 
көшелерінің артқы жағында 
жылдар бойы жиналған тау-
тау қоқыс арнайы техникамен 
жиналып, ауыл сыртындағы 
полигонға шығарылды. 

Бірден айта кетейік, 
ауқымды бұл іске бюджеттен 

бір тиын да жұмсалған жоқ. 
Барлық шығынды жергілікті 
мекеме, кәсіпкерлер көтеріп 
алды. Көшелердің артын 
тазартуға «ҚазАвтожол» 
мекемесінің екі КамАЗ-ы, 
қаладан техникалар, сондай-
ақ жергілікті кәсіпкерлер 
Нұрлан Салықов пен Дархан 
Төлепбергеновтің екі техникасы 
жұмылдырылды. 

55 КамАЗ қоқыстың, 
яғни шамамен 1100 тонна 
қалдықтың шығарылуы  аз 
жұмыс емес. Бірнеше жыл 
бойы тұрғындар тау қылып 
үйген қоқысты тазалап, ауыл 
аумағын ретке келтірген  

кәсіпкерлердің еңбегін айт. Енді 
бұл тазалықтың қадірін біліп, 
үйінің айналасын таза ұстау, 
әлбетте, тұрғындардың өз 
қолында. Тазалық мәселесімен 
тек әкімдік пен кәсіпкерлер 
айналыссын деп, үй маңын 
шаша беру дұрыс емес. Әркім 
ең алдымен өз ауласының, 
өз үйінің маңайына қараса, 
ауылдың да ажары кіре түсері 
анық.

Қысқасы, арт жағыңды 
тазалап берді. Енді өз 
аулаңа, өз көшеңе ие болу – 
тұрғындарға міндет.

Азамат ҚАНАПИЯ

– Саналы ғұмырын еңбекке 
арнап, елге қызмет етудің 
өнегесін көрсетіп жүрген ардақты 
жансыз. Тігіншілік саласында 
ұзақ жыл еңбек етіп, кейін 
кәсіпкерлікке бет бұрып, ауыл 
тұрғындарын жұмыспен қамтуға 
ықпал еттіңіз. Бүгінде шағын 
ғана бизнестің отбасылық кәсіп 
ретінде өркен жайғаны – еңбек 
сабақтастығының жарқын 
көрінісі. Сіздей жандардың өмір 
жолы – кейінгі ұрпаққа үлгі, – 
деді З.Мәжитова.

Дариға Байғабылқызы 1951 
жылы 5 қазанда Чапаев ауданына 
қарасты Бударин кеңшарының 
Самал бөлімшесінде дүниеге 
келген. 1967 жылы Бударин орта 
мектебін тәмамдап, еңбек жолын 
тұрмыстық комбинатта тігіншінің 
көмекшісі болып бастады. Сол 
жылы Алматы қаласындағы 
кәсіптік-техникалық училищеге 
түсіп, тігіншілік мамандығын 
меңгерді. 1970 жылы туған жеріне 
оралып, тұрмыстық комбинаттағы 
еңбек жолын жалғастырды. 20 

жылға жуық осы салада еңбек 
етті.  Тәуелсіздік жылдарында 
кәсіпкерлікке бет бұрған  
Д.Сүлейменова  «Даргүл» тігін 
салонын ашып, 10 адамды тұрақты 
жұмыспен қамтыды.   Бүгінде ана  
кәсібін қызы Дәрігүл жалғастырып 
келеді.

Кездесу соңында З.Мәжитова 
Дариға Байғабылқызына аудан 
әкімінің құттықтау хатын, сый-
сияпат табыстады. Өз кезегінде 
мерейжас иесі көрсетілген 
құрметке ризашылығын 
білдіріп, аналық алғысын 
айтты. Қабылдауда сондай-ақ 
аудандық ардагерлер кеңесінің 
төрағасы Максим Үмбеталиев, 
аудандық ұстаздар ардагерлер 
ұйымының төрайымы Шәмшия 
Жиенбаева, еңбек ардагері 
Мәншүк Мәмбешова, жеке кәсіпкер 
Қанымқия Досқалиева, Қазақстан 
Журналистер одағының мүшесі 
Мәлік Тұрсынұлы болып ақжарма 
тілектерін арнады.

Нұрбек ИХСАН

Еңбекпен өрілген өнегелі ғұмыр

Мемлекеттік қызметшілер 
арасындағы пікірсайыс

Аудан әкімінің орынбасары Зәйлім Мәжитова 
Чапаев ауылының тұрғыны, еңбек ардагері Дариға 
Сүлейменованы 75 жасқа толуымен құттықтап, 
мерейтой иесін қабылдады.

Аудан әкімдігі мен «Жаңа 
ғасыр» қоғамдық бірлестігінің 
бірлесіп ұйымдастыруымен 
мемлекеттік қызметшілер 
арасында «Ыстық қайрат, 
нұрлы жол, жылы жүрек» 
тақырыбында пікірсайыс өтті. 
Мемлекеттік қызметшілердің 
шешендік қабілетін шыңдау, 
сыни ойлау дағдыларын дамыту, 
өз ойын еркін әрі дәлелді жеткізу 
мәдениетін қалыптастыру, 
сондай-ақ кәсіби білімі мен 
азаматтық жауапкершілігін 
арттыру мақсатында өткен 
пікірсайысқа 8 команда қатысты. 
Әр командада  екі қатысушыдан. 

Тартысты өткен сайыста 
қатысушылар өз ұстанымдарын 
ортаға салып, пікірлерін нақты 
дәлелдермен қорғады. Олардың 
ой ұшқырлығы, сөз саптау, дәлел 
келтіру шеберлігі мен пікірталас 
мәдениеті сараланды.

Қорытындысында І орынға 
Ақжол ауылдық округінің 
әкімі Бекболат Қаленов пен 

аудандық мәслихаттың бас 
маманы Батырлан Баяновтың 
командасы ие болды. ІІ орынды 
Көнеккеткен ауылдық округі әкімі 
аппаратының бас маманы Қасым 
Айтқалиев пен Чапаев ауылдық 
округі әкімі аппаратының 
жетекші маманы Жанерке 
Төлеуғазиеваның жұбы иеленді. 
Ал ІІІ орын аудандық кәсіпкерлік 
және ауыл шаруашылығы 
бөлімінің сектор меңгерушісі 
Жұмабек Ғалымжанов пен 
Жаңабұлақ ауылдық округі 
әкімі аппаратының бас маманы 
Динара Қошқарбаеваға бұйырды. 
Сонымен қатар «Үздік спикер» 
аталымымен Қарауылтөбе 
ауылдық округі әкімі 
аппаратының бас маманы Өркен 
Панғалиев марапатталды.

Айбат ТӨЛЕГЕНОВ, 
аудан әкімі аппаратының 

басшысы, 
Ақжайық ауданының Әдеп 

жөніндегі уәкілі

(Соңы. Басы 1-бетте) 

Мерекеге орай 
ұйымдастырылған 
салтанатта Зәйлім 
Исатайқызы ұстаздарды 
кәсіби мерекемен 
құттықтап, олардың жас 
ұрпақ тәрбиесіндегі еңбегіне 
жоғары баға берді. 

– Ұстаз – ұрпаққа білім 
беріп қана қоймай, оның 
адамгершілік, отансүйгіштік, 
еңбекқорлық қасиеттерін 
қалыптастыратын тұлға. 
Бүгінде ауданымыздағы 
44 жалпы білім беретін 
мектепте 6 мыңнан астам 
оқушы білім алып, 1197 
педагог еңбек етуде. 
Ұстаздардың кәсіби 
біліктілігін арттыру, 
білім сапасын көтеру 
бағытында жүйелі жұмыстар 
жүргізілуде, – деді ол.

Өткен оқу жылында 
аудан оқушылары облыстық 
және республикалық 
білім додаларында 
жоғары нәтижелер 
көрсетті. Республикалық 
пән олимпиадасының 
қорытынды кезеңінде аудан 
шәкірттері 3 алтын, 1 күміс 
медаль және арнайы диплом 
иеленген. Жалпы облыстық 
және республикалық 
олимпиадалар мен 
байқауларда 86 оқушы 
жеңімпаз, 275 оқушы 
жүлдегер атанған. Сондай-
ақ Абай атындағы мектеп-
гимназия «Ең үздік 10 
олимпиадалық ауыл 
мектебі» қатарына енсе, 
биыл 39 оқушы «Алтын 
белгі», 26 түлек «Үздік 
аттестат» иеленді. ҰБТ-
да осы мектептің түлегі 
Сабрина Махмет 135 ұпай 
жинап, аудан бойынша 
ең жоғары нәтиже 
көрсеткен. 190 түлек 
мемлекеттік білім грантына 
ие болды. З.И.Мәжитова 
осы жетістіктерді зор 
мақтанышпен атап өтті.

Осыдан кейін аудан 
әкімінің орынбасары сала 
үздіктерін  марапаттады.  
Батыс Қазақстан облысы 
білім басқармасының 
Құрмет грамотасымен 
М.Әуезов атындағы №2 

орта мектебінің бастауыш 
сынып мұғалімі Әйгерім 
Амангелді, аудандық 
білім беру бөлімінің 
бас маманы Шынар 
Әлсейітова, аудандық 
білім беру бөлімінің 
әдіскері Анар Баймұқанова, 
Ы.Алтынсарин атындағы 
орта мектебінің бастапқы 
әскери дайындық жетекшісі 
Әлібай Елмұрат,  №1 
орта мектебінің бастауыш 
сынып мұғалімі Эльмира 
Зиналиева, М.Абдулов 
атындағы негізгі орта 
мектебінің бастауыш сынып 
мұғалімі Маржан Иғалиева,  
М.Әуезов атындағы №2 
орта мектебінің көркем 
еңбек пәні мұғалімі 
Қазбек Медеуов,  №1 
орта мектебінің педагог-
логопеді Аида Саранова, 
О.Исаев атындағы орта 
мектептің кітапханашысы 
Гүлбаршын Сүлейменова,  
Абай атындағы мектеп- 
гимназиясының тарих 
пәні мұғалімі Биман 
Өтебаев, аудандық 
балалар шығармашылық 
орталығының директоры 
Армангүл Хамзина 
марапатталды. Ал облыстық 
білім басқармасының 
Алғыс хатымен Тайпақ 
мектеп- гимназиясының 
көркем еңбек пәні мұғалімі 
Райхан Есқабылова, 
Жаңабұлақ орта мектебінің 
информатика пәні мұғалімі 
Назгүл Ерғалиева, №1 
орта мектебінің кәсіби 
бағдар беру педагогы Айгүл 
Жамалиева, Базартөбе 
орта мектебінің физика 
пәні мұғалімі Жанна 
Жұмиева, Краснояр 
негізгі орта мектебінің 
педагог-психологі Мөлдір 
Жарылғасова, Тайпақ 
мектеп- гимназиясының 

география пәні мұғалімі 
Самғат Кәрімов,  «Ақбота» 
балабақшасының тәрбиешісі 
Бақыт Қыстаубаева, Бітік 
мектеп-бөбекжай кешенінің 
мектепалды даярлық 
сыныбының мұғалімі 
Күләш Сәрсенғазиева, 
Ы.Алтынсарин атындағы 
орта мектебінің орыс тілі 
мен әдебиеті пәні мұғалімі 
Лариса Сариева, балалар-
жасөспірімдер туризм 
орталығының қосымша білім 
беру педагогы Саламат 
Өтеуов сынды ұстаздар 
қошеметтелді. Сондай-ақ 
бір топ ұстаз аудан әкімінің 
алғыс хатын иеленді. 

Мерекелік жиында 
сонымен қатар «Әділет» 
партиясы аудандық 
филиалының басшысы  
Артур Ермұқанов бірқатар 
педагогтерге партия атынан 
Алғыс хат табыстады. 
Аудандық білім беру 
бөлімінің басшысы Ерболат 
Бекмолдин қызметінде 
үздік мұғалімдерге Құрмет 
грамоталарын, ал кәсіподақ 
ұйымының төрағасы 
Максим Үмбеталиев 
ардагер-ұстаздарға 
төсбелгілер мен марапаттар 
табыс етті. Жиын 
барысында республикалық 
олимпиада жүлдегерлерін 
дайындаған мұғалімдер мен 
үздік білім беру ұйымдары 
да арнайы аталымдармен 
марапатталды.  

Мерекелік концертте 
ұстаз қадірін асқақтатып, 
өнерпаздар қауымы 
көрерменге көтеріңкі көңіл 
күй сыйлады. 

Шараға аудандық 
мәслихат хатшысы 
Сәлімгерей Сиражев 
қатысты.

Маржан ЖҮНІС

Ұстаз қадірін асқақтатқан мереке

Кітап оқитын ұлттың 
кемел келешегі ең алдымен 
өскелең ұрпақтың рухани 
ізденісінен басталады. Кітап 
адамды білімге жетелейді, 
дүниеге көзқарасын 
кеңейтеді. Осыны жас 
оқырманның санасына 
сіңіруді мақсат еткен «Кітап 
оқитын ұлт» республикалық 
кітап оқу марафоны мен 
«Әдеби Ақжайық» жобасы 
аясында Жайық негізгі 
орта мектебінде мазмұнды 
жүздесу өтті.

«Жырмен жаны егіз ақын» 
тақырыбымен өткен кездесудің 
қонағы – Қазақстан Ақын-жыршылар, 
Жазушылар одақтарының мүшесі, 
«Қадыр Мырза Әлі» медалінің 
иегері, «Кешігіп келген көктем», 
«Жадырап жеткен жаз», «Күрең күз» 
жыр жинақтарының авторы, ақын, 
Ақжайық ауданының Құрметті азаматы 
Сағынтай Бисенғалиев.

Кездесудің алғашқы сәтінен-ақ 
ақын мен жас оқырман арасында 
тығыз байланыс орнады. Мектеп 
басшысы Мерует Ерментаева кеш 
қонағын қошеметпен қарсы алып, 
ақынның Жұбан ағамызға арнаған 
«Жайығына Жұбан келе жатқандай…» 
өлеңін мәнерлеп оқыды.

Жүздесу барысында оқушылар 
Сағынтай Орынғалиұлының 
шығармашылығымен, өмір жолымен 
кеңірек танысты. Ақынның 
елжандылықты, отансүйгіштікті, туған 
жерге деген кіршіксіз махаббатты 
арқау еткен жырлары оқылды. 

Емен-жарқын әңгіме арасында 
ақын бүкіл еліміз оқырмандарының 
басын біріктірген «Кітап оқитын ұлт» 
марафонының маңызын атап өтті. 

– Бес жасымнан әріп танып, 
жүргізіп оқи бастадым. Содан 
газет-журналға, кітапқа деген 
қызығушылығым артты. Бүгінгі қол 
жеткізген жетістіктерімнің барлығы 
– кітап оқудың, ізденудің нәтижесі, 
– деді ақын. Кітаптың адам үшін  
маңызын осылай өз тағдырымен 
байланыстыра әңгімелеген ақын жас 
оқырмандарды кітап оқуға, білім 
іздеуге шақырды. «Сыр-сұхбат» 
айдарында оқушылар ақынмен 
еркін пікір алмасты. Балалардың 
сауалдарына жауап бере отырып, 
С.Бисенғалиев шығармашылық жолы, 
шабыт, жазарман жанға жүктелген 
жауапкершілік туралы ой бөлісті.

Кездесу барысында ақынның 
«Ананы аңсау», «Сағыныш», 
«Ақтай алсам, жарадым» атты 
өлеңдерін мектеп оқушылары оқып 
берді. Ұстаздар қауымының төл 
мерекесі қарсаңында С.Бисенғалиев 
мұғалімдерге ақжарма тілегін білдіріп, 
олардың құрметіне өзінің «Парасат 
пайғамбарлары» атты өлеңін арнады. 

Сағынтай ақынның адамдық 
болмысы мен азаматтық ұстанымына 
қатысты жылы пікірді экран арқылы 
жерлес ақын, ұстаз, жұбантанушы 
Үзілдік Елеубаева да жеткізді. 

Кездесу соңында кеш қонағына 
мектеп ұжымы атынан алғыс хат пен 
естелік сый табысталды.

Әсем ЕСБЕК

Жыр төгілген 
кездесу

Қариясын сыйлаған елде қасиет бар 

«ҚАРТТАРЫМ – ҚАЗЫНАМ»

Қазақ бағзы 
кездерден-ақ ел 

ағаларына, асыл туған 
абыздарына, көкірегі 
қазына қарттарына 
қарап, ойын да, бойын 
да түзеген. «Ақылдың 
кені – қария» деп білетін 
халқымыз ақсақалдарға 
жақсы жағдай жасап 
беруді ғана емес, олардың 
батасын алып, өмірлік 
тәжірибесін үйренуді де 
қоғамдық маңызы зор 
істердің бірі санады. Ал 
осы тұрғыдан алғанда, 
С.Сейітов атындағы 
аудандық кітапхана 

ұжымында ерекше жылы 
дәстүр қалыптасқан. 
Кітапханашылар жыл 
сайын 1 қазан күні аға 
әріптестерін қошеметтеп, 
кітапхана төріне аста төк 
дастархан жайылады. 
Рухани орданың 
қызметкерлері биыл да 
игі дәстүрді жалғастырып, 
өнегелі еңбегі баға жетпес 
қазына болып табылатын 
сала ардагерлерін 
қонаққа шақырды.

«Қарттарым – 
қазынам» деп аталған 
шара басында аудандық 
орталықтандырылған 

кітапханалар 
жүйесінің директоры 
Роза Мұсағалиева 
зейнеткерлерді 
құттықтап, мерекелік 
сыйлықтар табыс етті. 
Көп жылдары мәдениет 
саласын басқарған 
Тәттіғали Жұмағалиев, 
оның зайыбы, кітапхана 
ардагері Дариға апай 
жылы лебіздерін білдіріп, 
естеліктерін бөлісті. 

Кеш барысында 
әуезді ән шырқалып, 
аудандық кітапхана 
кітапханашылары 
Сейілхан Ибраемов 

«Анамен қоштасу», Әнуар 
Қайыржанов «Кешкі 
сыр», Ерке Бақтиярова 
«Қарттарым, аман 
саумысың» өлеңдерін 
мәнерлеп оқыды. 

Ақын, Қазақстан 
Жазушылар одағының 
мүшесі Сағынтай 
Бисенғалиев осынау 
мерекемен құттықтап, 
кітапхана саласында 
қызмет еткенін 
мақтаныш етіп, 
ұйымдастырушыларға өз 
ризашылығын білдірді. 

Әсел САҒЫН

Көнеккеткен ауылдық 
мәдениет үйінде Қарттар 
күніне орай «Қариясы 
бар ел – қазыналы ел» 
атты мерекелік кеш 
өтті. Аталмыш  шараға 
ауылымыздың ардақты 
қариялары, ақ жаулықты 
әжелері мен тұрғындар 
қатысты. Кеш барысында 
үлкенге құрмет көрсету, 
ұрпақ сабақтастығы, ата-
әже өнегесі мен отбасылық 
құндылықтар кеңінен 
насихатталды.

Алдымен ауылдық округ 
әкімі Ұлдаш Қадырғалиева 

құттықтау сөз сөйлеп, аға буын 

ардагерлерге ізгі тілегін жеткізді.
Кеш барысында өнерпаздар 

қарияларға арнап ән салып, өлең 
оқып, мерекелік көңіл-күй сыйлады. 
Гүлбаршын Сүлейменова «Перзент 
парызы әнін», Талғат Сүлейменов 
халық әндерін орындаса, Алмасхан 
Нұрлан Сағи Жиенбаевтың «Ауыл 
қарттары» шығармасын оқып, 
көрермен ықыласына бөленді. 
Сонымен қатар Айсезім Хафиз 
«Әжетайым» әнін әжелеріне 
арнаса, Әли Орынов ақын Мұнайдар 
Балмолданың сөзіне жазылған Ербол 
Ақбасовтың «Қариялар» әнін әуелетті.

«Ұрпақтан – ұлағат, жүректен 
– сәлем» атты бейнесәлем 
бөлімінде қариялардың перзенттері 
мен ұрпақтары экран арқылы 
жүрекжарды тілектерін жолдап, 
ата-әжелеріне деген сағынышы мен 

ыстық ықыласын білдірді. 
«Қариялар – ауыл шежіресі» атты 

еркін форматтағы бөлімде қариялар 
балалық шағы, ауылдың өткен 
кезеңдері, жастық шақтағы қызықты 
оқиғалары және бүгінгі ұрпаққа 
айтар ақыл-кеңестерін әңгімелеп 
айтып берді. 

Мерекелік кеш соңында 
ұйымдастырушылар ауылдың 
барлық қарияларына зор денсаулық, 
ұзақ ғұмыр, отбасыларына амандық, 
ұрпақтарының қызығын көруін 
тілеп, мәдениет үйі ұжымы шағын 
сыйлықтарын тарту етіп, естелікке 
суретке түсті.

Әли ОРЫНОВ,
ауылдық мәдениет үйінің 

меңгерушісі.
КӨНЕККЕТКЕН

Алдымен форум 
қатысушылары Жұбан 
Молдағалиевтің 

ескерткішінің алдына жиналып, 
ақиық ақынның рухына 
тағзым етті. Орал қалалық 
ардагерлер кеңесінің төрағасы 
Мынатаубиік Әнесов, аудан әкімі 
Мұрат Сердалин және Орал 
қаласындағы Ақжайық ауданы 
ардагерлерінің бастауыш 
ұйымының төрағасы Жанат 
Сағынаев, Ақжайық ауданының 
Құрметті азаматы, еңбек 
ардагері Дәулетжан Жақсыбаев 
гүл шоқтарын қойды. Осыдан 
соң аға буын өкілдері Жұбан 
орталығын аралап шықты.

Аудандық мәдени-демалыс 
орталығында жалғасқан шарада 
көрермен назарына алдыңғы 
буынның ұйытқы болуымен 
жасалған жұмыстардан фото 
көрме мен кітап көрмесі 
ұсынылды. 

Залда көрсетілген 
бейнебаяннан аудан 
ардагерлеріне қамқорлық, 
салада атқарылған жұмыстар 
туралы көрермен молынан 
қанықты. Аудан әкімі 
Мұрат Сердалин форумға 
қатысушыларды қошеметтеп, 
сөз сөйледі.

– Біз жас ұрпаққа: «Елге 
қызмет ету деген не? Туған 
жерді сүю деген не? Үлкенді 
құрметтеу, кішіге қамқор болу 
деген не?» деген сұрақтардың 
жауабын ең алдымен сіздердің 
өнегелі істеріңіз бен азаматтық 
ұстанымдарыңыз арқылы 
көрсете аламыз. Ақжайықтың 
бүгінгі жетістіктерінің артында 
сіздердің де еңбектеріңіз бар. 
Бүгінгі ұрпақ қол жеткізіп 
отырған игіліктердің негізін 
қалаған, ауданымыздың 
дамуына маңдай терін төккен 
азаматтардың қатарында сіздер 
тұрсыздар. Сондықтан біз 
сіздердің еңбектеріңізді әрдайым 
жоғары бағалаймыз. Алдағы 
уақытта да сіздермен өзара 
байланысты одан әрі нығайтып, 
сіздердің бастамаларыңыз 
бен ұсыныстарыңызға қолдау 
көрсетуге дайынбыз, – деді ол.

Жиынды Мынатаубиік 
Әнесов  ашып жүргізді. Форумға 
қатысушыларды қошеметтеген 
ол облыс көлемінде ардагерлер 
ұйымдары туралы ақпарат берді. 

Жайықтың қос қапталын тең 
жайлаған аудан ардагерлерінің 
елге үлгі істері мол. Олар 
бас қосылған жерде халықты 
бірлікке, ынтымаққа, елге 
адал қызмет етуге шақырады. 
Жастармен кездесіп, тәлім-
тәрбие береді, өмірден 
түйгенін үйретеді. Үндеу 
көтеріп, көпшілікті ізгі іске 
жұмылдырады. Салт-дәстүрді 
жаңғырту, бабалардың өрелі 

Ардагерлердің жүріп өткен өмір жолы – 
кейінгі ұрпаққа анық бағдар, үлгі-өнеге. Бүгінде 
зейнетке шықса да, ауданымыздың өсіп-
өркендеуі, мәдениеті мен өнері, спортының 
жандануы үшін кезінде қызмет еткен аға буын 
өкілдері әлі де аттан түскен жоқ. Олардың 
араласуымен елдік маңызға ие мәселелердің 
түйіні тарқап жатыр, ұл-қыз тәрбиесі, өз 
замандастарын қолдауда да алдыңғы шепте 
жүрген аға-апаларымыз көп. Осыны апта 
сәрсенбісінде аудан орталығында өткен Ақжайық 
ауданы ардагерлерінің «Ардагерлер тағылымы 
және ұлттық құндылықтар» атты форумы 
айғақтады. Аталмыш форумға Орал қаласындағы 
Ақжайық ауданы ардагерлерінің бастауыш 
ұйымының  мүшелері, ауылдық округтердегі 
ардагерлер кеңесінің өкілдері, жастар қатысты.

Өнеге. Өсиет. Бағдар

өнегесін кейінгі ұрпаққа 
жеткізуде ілкімді жұмыстары 
да баршылық. Бұл жөнінде 
форумда бірінші болып сөз 
алған спикер, аудандық 
ардагерлер ұйымының төрағасы 
Максим Үмбеталиев баяндады. 

Тұрғындар арасындағы 
ауызбіршілік, ұлттық 
құндылықтарды, рухани 
байлықты қадірлеу, жастар 
арасындағы тәрбие жұмысын 
күшейту жөнінде ұланғайыр 
істер бар. Ардагерлердің 
денсаулығын сақтау, қолдауға 
мұқтаждарға қол ұшын созуға 
байланысты зор қам-қарекеттер 
тындырылуы керектігін Максим 
Жаншаұлы ерекше атап 
көрсетті. Ол ұлттық дәстүрді 
дәріптеу, достық қарым-
қатынасты қалыптастыру, 
тарихымызды түгендеу 
мақсатындағы ауқымды істерге 
үлес қосқандардың еңбегін 
ұлықтап, аудан және ауылдық 
округтерде ардагерлерге 
қамқорлықтың кеңінен өріс 
алғанын тілге тиек етті.

– Ауданда 4900-дан астам 
зейнеткер бар, олардың 1200-і – 
ұйымымызға мүше. 127 тыл 
ардагері, 14 ауған соғысының 
ардагері қатарымызда. 
Былтырдың өзінде 115 
ардагерге азық-түлікпен 
көмек көрсетіліп, 49-ына 
тегін дәрі-дәрмек жеткізілді. 
Замандастарымыздың екеуі 
шипажайда ем алып қайтты. 
Қарияларға арналып, мерекелік 
дастархандар жайылғаны 
бір бөлек, жем-шөп, қыстық 
отынмен қолдау да көрсетілуде. 
Жастардың көмегін де атап 

өту керек. Қыз-жігіттер, 
мектеп оқушылары үй-жайды 
жөндеуде әрдайым қолғабыс 
етеді. Аудандық ауруханада 
да ардагерлерге арналып, 
палата ашылды. Бұл бағыттағы 
жұмыстар алдағы уақытта да 
жалғасын табады. Десе де, 
аға буын тек көмек алушы 
деңгейінде қалмай, қоғам 
өмірінің белсенді мүшесі болуы 
тиіс, – деген М.Үмбеталиев 
ардагерлер қолға алған істердің 
бір парасын тарқатып айтып 
берді.

«Таза Қазақстан» 
жалпыұлттық акциясын 
ауданда жұрттың жұмылып 
қолдауындағы ардагерлердің 
үлесін де атап өтті ол. Әр 
сенбілікте аға буын өкілдері 
ауыл көшелерін тазалап, туған 
мекен ажарын айшықтауда 
ағайынның алдында жүреді. 
Орал-Атырау жолының 
жөнделуін қоғамдық бақылауға 
алып, құрылысшылармен де 
алғаш пікірлескен  – ұйымның 
белді мүшелері. «Заң мен 
Тәртіп» қағидатының ауданда 
нәтижелі жүзеге асуы, қоғам 
тыныштығын сақтау аға 
ұрпақтың басым назарында. 
Рейдтерге шығып, тәртіптің 
бұлжытпай орындалуын 
қадағалау, тиышы бұзылған 
отбасылардың шаңырағын 
сақтап қалу, балалардың 
құқығын қорғау сынды маңызды 
шаруадан да тыс қалмайды. 
Соның ішінде өмірлік тәжірибесі 
мол, бүгінгі буынға айтар ақыл-
кеңесі кемел аға-апалардың 
бітімдестіру миссиясын 
арқалаған медиаторлардың 

қатарынан көрінуі де заңды.
Жалпы, ақсақалдардың 

ауылдың тұрмысы, берекесі, 
игілігі дейсіз бе – араласпайтын 
жұмысы кемде кем. Олар 
аудан, облыс әкімі, депутаттар 
алдында осы салаларға 
байланысты үлкен мәселелерді 
қозғап жүр. Өңір, аудан 
басшыларымен кездесуде 
аға буын өкілдері ауыл-ел 
ертеңіне байланысты өзекті 
түйіндерді алға шығарып 
келеді. Ардагерлер көтерген 
мәселелердің бірқатары 
шешіліп, ауылішілік жолдар 
жөнделіп, елді мекендерде 
мектеп, медицина нысандары, 
спорт кешендері бой көтерді. 
Биыл ардагерлер ұйымы бас 
болып, аудан орталығындағы 
зиратты қоршауға тұрғындарды 
ұйыстырды. Жуық арада 
аталарымыздың мәңгілік 
мекенінде жұмыс аяқталмақ. Ал 
тарихты бүгінге сабақтастырып, 
шежіренің қайнарын кейінгі 
буынға жеткізуде туған 
өңірімізде мақтаулы істер 
молынан. Қос ауданның 
ізіндегі алып Ақжайықтың 
өткенін тасқа басқан бірнеше 
анықтамалық, жинақтар, 
Жұбан елінің біртуар тұлғалары 
туралы кітаптар жарық көрді. 
Тарихи тұрғыда салмақты бұл 
істі де ардагерлерсіз баянды 
ету мүмкін еместігі анық. Бұл 
да болса, ардагерлер кеңесі 
арқылы билік пен халық арасын 
жақындатуға үлкен мүмкіндік 
жасалғанының көрінісі. 

Оралдағы жерлес 
ардагерлеріміз де тұрғындардың 
күнделікті тіршілігі, әлеуметтік 

мәселелер, елімізде қоғамдық 
реформаларды жүзеге 
асырудан қалыс қалып жатқан 
жоқ. Осыны баяндамасының 
тақырыбына арқау еткен 
келесі спикер Жанат Сағынаев  
ардагерлердің ел бірлігінің тірегі 
екенін атап өтті. 

Орал қаласында Ақжайық 
ауданынан көшіп келген 400-
дің үстінде зейнеткер тұрады. 
Бүгінгі таңда бастауыш ұйымның 
құрамына 100-ге тарта ардагер 
мүше боп енген. Соңғы екі 
жылдың ішінде 12 жалпы 
жиналыс, 8 төралқа отырысы 
және әртүрлі шаралар, спорттық 
мәдени шаралар өткізді. 

– Аудан әкімдігінің қолдауын 
шын сезінеміз. Туған мекенде 
өткен шараларға әрдайым 
шақырып, жол қатынасын 
реттеп, Оралда тұратын аға 
буын өкілдерінің басын қосып, 
ауыл-елдің өзекті мәселелеріне 
қатысты ақылдасулар өткізу 
дәстүрге айналды. Ақжайық 
ауданы ардагерлері бастауыш 
ұйымының мұрындық 
болуымен ақиық ақын, үш 
ерлігімен тарихымызда қалған 
Жұбан Молдағалиевке Халық 
қаһарманы атағын беру 
жөнінде ұсыныс тасталды. 
Сондай-ақ Төлеген Жұмақаев, 
Жақия Исатаев сынды қоғам 
қайраткерлерінің есімімен облыс 
орталығының көшесін атау 
бойынша да бастама көтердік, – 
деді ол.

Форумда сөз сөйлеген 
ақын, жұбантанушы, Ақжайық 
ауданының Құрметті азаматы 
Үзілдік Елеубайқызы рухани 
құндылықтарға басымдық 
беру, кітап оқуға ұл-қызды 
баулу жөнінде орамды ойларын 
ортаға салса, филология 
ғылымдарының кандидаты, 
профессор Бақыт Шканова 
«Толық адам» ілімінің ұрпақ 
тәрбиесіндегі рөліне тоқталды.

М.Үмбеталиев аудан 
ардагерлерінің үндеуімен 
таныстырды. 

М.Әнесов аудан әкімі 
М.А.Сердалинге және аудан 
әкімінің орынбасары Зәйлім 
Мәжитоваға ардагерлер 
ұйымының жұмысына көрсеткен 
қолдауы үшін шынайы 
ризашылығын білдіріп, өзінің 
алғыс хатын табыстады. Аудан 
басшысы осы күні 75 жасын 
қарсылаған ардагер-ұстаз Ғайни 
Машаеваға сый-сияпат тарту 
етіп, құттықтады.

Әлия ШАРАПИЕВА

Ер туралы естеліктер
Каспийдегі трагедия ел-жұрттың қабырғасын қайыстырды. Әскери оқу-

жаттығу кезінде Қорғаныс министрлігінің 29011-әскери бөлімінде қызмет 
еткен бір топ жауынгер қаза тапты. Қаралы хабар тараған сәттен бастап қаза 
болған азаматтардың туған-туысы мен ел-жұртының жүрегіне ауыр салмақ 
түсті. Мемлекет басшысының өкімімен 25 қыркүйек Жалпыұлттық аза тұту 
күні болып жарияланды.

Сол қасіретті оқиғада мерт болғандардың бірі – Ақжайық ауданының 
Жұбан ауылының түлегі, 29011-әскери бөлімінің бөлімше командирі, сержант 
Мансұр Ғұмаров. Мансұр Айтбайұлы Жұбан ауылында дүниеге келіп, Талап 

жалпы орта білім беретін мектебінде білім алды. Мектеп қабырғасында озат 
оқушы ретінде танылып, жастайынан алғырлығымен, жауапкершілігімен 
көзге түсті. Кейін Шучинск қаласындағы Шоқан Уәлиханов атындағы 

әскери колледжде білім алып, сержант шенімен әскери-теңіз күштері 
қатарындағы қызметін бастады. Отан қорғаушылар күніне және Ұлы 

Отан соғысындағы Жеңістің 80 жылдығына арналған әскери парадқа 
қатысып, ата-ана, ауылдастарының мерейін асырған алғыр ұл еді.

Әскери борышын атқару кезінде көрсеткен ерлігі мен 
жанқиярлығы үшін М.Ғұмаров қаза тапқаннан кейін Қазақстан 
Республикасы Президентінің Жарлығымен Бауыржан Момышұлы 
атындағы ІІ дәрежелі «Айбын» орденімен марапатталды.

Мансұрды жақсы білетін ауылдастары оның бала күнгі 
бейнесін, азамат болып қалыптасқан шағын сағына еске алып, 
редакцияға хат жолдады. Солардың бірқатарын жинақтап, 
оқырман назарына ұсынып отырмыз.

Мансұр Ғұмаров  жүрегі таза, мінезі жайдары, 
адамгершілігі мол, елін сүйген азамат, үлгі тұтар 
шәкіртіміз еді. Ұстаз ретінде оның тәрбиесі мен білімге 
талпынысын, үлкенге құрметін, кішіге ізетін әрдайым 
мақтан тұтамын.

Отан алдындағы азаматтық борышын абыроймен 
атқарып жүріп, қаза болуы — орны толмас қаза, 
жақындары мен ұстаздары, сыныптастары үшін 
ауыр қайғы. Мансұрдың жарқын бейнесі мен жақсы 
қасиеттері оны таныған жандардың жүрегінде мәңгі 
сақталады.

Отанға қызмет ету жолында қаза болған шәкіртімнің 
рухы пейіште шалқысын. 

Бибігүл ҒАБДОЛОВА,
Талап жалпы орта білім беретін 

мектептің директоры 

Мансұрмен бір сыныпта 
оқып, балалық шағымызды 
бірге өткіздік. Оны әрдайым 
ақкөңіл, сабырлы, қарапайым 
әрі айналасына сыйластықпен 
қарайтын адам ретінде есте 
сақтаймын. Қандай ортада 
болса да, өзінің жақсы мінезімен 
ерекшеленетін.

Мектеп қабырғасында бірге 
өткізген жылдарымыздан талай 
естелік қалды. Сабақ арасындағы 
әңгімелеріміз, бірге күлген 
сәттеріміз, сыныптағы түрлі 
қызықты жағдайлар – қазір 
бәрі ерекше қымбат болып 
көрінеді. Ол кезде күнделікті 
болып көрінген сол қарапайым 
сәттердің бір күні осындай 
бағалы естелікке айналатынын 
ешқайсымыз білмедік.

Мансұрдың өзіне ұнайтын 
мамандығы, алға қойған 
мақсаты болды. Әскерде 
қызмет ету оның бала кезінен 
арманы болғанын білеміз. 
Сол арманына жету үшін білім 
алып, өз жолын таңдаған еді. 
Оның өмірі енді ғана басталып, 
алдына қойған армандары мен 
мақсаттарын жүзеге асыратын 
шағы болатын. Өкінішке қарай, 
тағдыр оған армандарын 
толық орындауға мүмкіндік 
бермеді. Бүгінде Мансұрдың 
арамызда жоқ екеніне сену 
қиын. Біз оны қайғырып қана 
емес, жақсы естеліктермен еске 
алғымыз келеді. Оның жымиып 
сәл күлгені, салмақты сөзі, 
сыныптағы қарапайым қалпы, 
бірге өткізген күндеріміз – бәрі 
біздің жадымызда сақталады.

Мейрамгүл МЭЛС,
сыныптасы

Ұстаз жүрегінде әр шәкірттің орны бөлек. 
Ал өзің алғаш рет қолына қалам ұстатып, 
әріп танытып, білім әлеміне жетелеген 
шәкіртің болса ше?! 

Мансұр қабілеті жоғары, оқуға құштар, 
білімді, өте тәрбиелі оқушымның бірі болды. 
Оның партаға алғаш отырғаны, әріп танып, 
буындап оқығанына бірге қуанған сәттерім 
де әлі көз алдымда. 

Ұстаз үшін шәкіртінің азамат болып 
қалыптасып, елге қызмет еткенін көруден 
асқан қуаныш жоқ. Мансұр әскери жолды 
таңдаған кезде бойымды ерек мақтаныш 
кернеп еді. 

Бүгінде еске алсам, оның бала күнгі 
бейнесі көз алдыма келеді. Алғашқы ұстазы 
ретінде мен оның әр жетістігіне қуандым, 
әр қадамына тілекші болдым. Жаны жайсаң, 
жүрегі таза шәкіртімнің жарқын бейнесі 
менің жүрегімде мәңгі сақталады. 

«Шәкірттің жақсы аты – ұстазының 
жүрегіндегі ең қымбат естелік» деген сөз 
бар. Мансұр да мен үшін сондай өшпес 
естелік болып қалды. 

Жатқан жері жайлы, топырағы торқа 
болсын аяулы шәкіртімнің. 

Алғашқы мұғалімі
  Меңтай ҚҰСАЙЫНОВА

«Жігітке жеті өнер де аз» деген, мектепте оқып 
жүрген кезінде Мансұр тек білімімен ғана емес, 
өнерпаздығымен де дараланды. Ауылдың қоғамдық-
мәдени өміріне белсене араласып, түрлі мәдени 
шаралардың ұйымдастырылуына атсалысты. 
Өнерге ерек ықыласы мен ауыл-елге жанашырлығы 
алабөтен-тұғын. 

Өмірі қысқа болғанымен, өнегесі ұзақ. Адамның 
ғұмыры жылдарымен емес, елге жасаған қызметімен, 
артында қалдырған жақсы атымен өлшенеді. Осы 
тұрғыдан алғанда, Мансұр Айтбайұлының есімі 
ауылымыздың мәдениетінде өзіндік орны бар азамат 
ретінде әрдайым құрметпен аталады. 

Гүлсара АҚЖАЙЫҚОВА,
Қурайлысай ауылдық мәдениет үйінің 

меңгерушісі 

белгісімен жарияланған материалдар
ақылы болып есептеледі.

АҚПАРАТ“Жайық таңы”
№41 (7677) 9/10/2026 ж.

Посвятил себя 

музыке и детям

ХАБАРЛАНДЫРУ
“”Батыс Қазақстан облысы Ақжайық ауданы Алмалы ауылдық округі әкімі 

аппараты”” ММ-нің иелігіндегі ҚТҚ полигонына арналып жасалған қоршаған ортаға 
әсер ету рұқсатын алу материалдарына ашық отырыс түрінде қоғамдық тыңдаулар 
өткізілетінін хабарлайды. 

Өткізу орны: Батыс Қазақстан облысы, Ақжайық ауданы, Алмалы ауылдық округі, 
Алмалы ауылы, Темір Масин көшесі, ғимарат 19  (әкімдік ғимаратында) 

Өткізу күні мен уақыты: 2026 жыл 18 қараша сағат 11:00-де. 
Конферецияға онлайн қосылу: 
https://us05web.zoom.us/j/83193130382?pwd=OsceDX9vs27XYfoOSv2jdMPnIfbuzR.1
Идентификатор конференции: 831 9313 0382
Кіру коды: 5Uvj6Z
Қоғамдық тыңдауға жіберілген құжаттармен келесі порталда танысуға болады 

https://ndbecology.gov.kz/, сондай-ақ Жергілікті атқарушы орган «Батыс Қазақстан 
облысының Табиғи ресурстар және табиғат пайдалануды реттеу басқармасы» ММ 
сайтының «қоғамдық тыңдау» бөлімінің сайтында https://www.gov.kz/memleket/
entities/bko-zher-paidalanuy?lang=ru танысуға болады е-mail: zko_forest@bko.gov.kz.    

Бастамашы: “”Батыс Қазақстан облысы Ақжайық ауданы Алмалы ауылдық 
округі әкімі аппараты”” ММ, мекен-жайы: БҚО, Ақжайық ауданы, Алмалы ауылдық 
округі, Алмалы ауылы, Темір Масин көшесі, ғимарат 19 БСН 050240005899, тел. 
+77114253330

Орындаушы: «Tabigat8» ЖК, Шымкент қ., 189 кв, 33 үй. тел. +77711515038. Email: 
zhadra_140992@inbox.ru.

“”Батыс Қазақстан облысы Ақжайық ауданы Алмалы ауылдық округі әкімі 
аппараты”” ММ барлық тілек білдірушілерді қоғамдық тыңдауларға қатысуға 
шақырады. Барлық мүдделі тұлғалар өздерінің ескертулері мен ұсыныстарын келесі 
электрондық пошта мекен-жайы бойынша енгізе алады: zko_forest@bko.gov.kz

Қоғамдық  тыңдауларға шығарылатын қағаз жүзіндегі материалдармен БҚО, 
Ақжайық ауданы, Алмалы ауылдық округі, Алмалы ауылы, Темір Масин көшесі, 
ғимарат 19  мекен-жайы бойынша танысуға болады. Барлық сұрақтар бойынша мына 
телефонға: +77114253330

Полигонның географиялық координатасы: 
Ендік: 49°11’42.13”С
Белдік: 51°53’20.70”В

ОБЪЯВЛЕНИЕ
ГУ “Аппарат акима Алмалинского сельского округа Акжаикского района Западно-

Казахстанской области” объявляет о проведении общественных слушаний в форме 
открытого собрания по проектным материалам для получения разрешения на 
воздействие для полигона ТБО. 

Место проведения: Западно-Казахстанская область, Акжаикский район, 
Алмалинский с.о., с. Алмалы, улица Темир Масин 19 (в здание акимата).

Дата и время проведения: 18 ноябрь 2026 года в 11:00. 
Подключиться к конференции 
https://us05web.zoom.us/j/83193130382?pwd=OsceDX9vs27XYfoOSv2jdMPnIfbuzR.1
Идентификатор конференции: 831 9313 0382
Код доступа: 5Uvj6Z
С материалами, выносимыми на общественные слушания, можно ознакомиться на 

Едином экологическом портале https://ndbecology.gov.kz/, а также на сайте https://
www.gov.kz/memleket/entities/bko-zher-paidalanuy?lang=ru Местного Исполнительного 
Органа ГУ «Управление природных ресурсов и регулирования природопользования 
Западно-Казахстанской области» e-mail: zko_forest@bko.gov.kz в разделе  
«Общественные слушания».           

Инициатор: ГУ “Аппарат акима Алмалинского сельского округа Акжаикского 
района Западно-Казахстанской области” адрес: ЗКО, Акжаикский район, 
Алмалинский с.о., с. Алмалы, улица Темир Масин 19 БИН 050240005899, тел. 
+77114253330

Исполнитель проекта: ИП «Tabigat8», г. Шымкент, 189 квартал, дом 33 тел. 
+77711515038. Email: zhadra_140992@inbox.ru

ГУ “Аппарат акима Алмалинского сельского округа Акжаикского района 
Западно-Казахстанской области” приглашает всех желающих принять участие в 
общественных слушаниях. Все заинтересованные лица могут внести свои замечания 
и предложения, отправив их на электронную почту: zko_forest@bko.gov.kz

С материалами проекта в бумажном виде можно ознакомиться по адресу: ЗКО, 
Акжаикский район, Алмалинский с.о., с. Алмалы, улица Темир Масин 19. По всем 
вопросам обращаться по телефонам: +77114253330

Географические координаты полигона.: 
Широта: 49°11’42.13”С
Долгота: 51°53’20.70”В

Есть люди, чья жизнь 
становится частью истории 
целого коллектива. 
Их помнят не только 
за профессиональные 
достижения, но и за 
человеческие качества — 
доброту, ответственность, 
мудрость и умение 
поддержать тех, кто только 
начинает свой путь. Именно 
таким человеком был 
директор музыкальной 
школы, педагог и 
наставник Алексей Рабенко, 
посвятивший многие годы 
служению музыке и детям.

2 октября 1939 года в городе 
Донецке, Украина, родился Алексей 
Сергеевич, которому в дальнейшем 
было суждено связать свою жизнь 
с музыкой и педагогической 
деятельностью.

После окончания школы он 
поступил в Уральское музыкальное 
училище имени Курмангазы, где 
обучался на вокальном отделении. 
Получив профессиональное 
музыкальное образование, он 
начал трудовую деятельность 
в драматическом театре имени 
Островского, работал вокалистом 
и певцом. Сцена стала для него 
важной школой профессионального 
мастерства, ответственности и 
творческого отношения к своему 
делу.

В 1968 году он приехал в город 
Чапаев и возглавил музыкальную 
школу. С этого времени начался 
новый, очень важный этап его жизни. 

Руководство школой стало не просто 
работой, оно стало его призванием.

Будучи директором, он не 
ограничивался административными 
обязанностями. Он продолжал 
активно заниматься педагогической 
деятельностью: вёл уроки 
сольфеджио и общего фортепиано. 
Он прекрасно понимал, насколько 
важно для учеников не только 
получить знания, но и почувствовать 
любовь к музыке, научиться 
трудолюбию, ответственности и 
настойчивости.

За годы работы он зарекомендовал 
себя как ответственный, 

требовательный и справедливый 
руководитель. Он с уважением 
относился к своим коллегам, 
всегда старался поддержать 
учителей, особенно молодых 
специалистов, делился с ними 
своим профессиональным опытом и 
жизненной мудростью. Для многих 
педагогов он стал настоящим 
наставником, к советам которого 
прислушивались и которому 
доверяли.

Особое место в жизни А.Рабенко 
занимала семья. Вместе с женой 
он воспитал двух дочерей, которые 
выбрали тот же путь, что и их 
отец, связав свою жизнь с музыкой. 
Старшая дочь Ольга окончила 
фортепианное отделение. Младшая 
же Татьяна получила образование на 
отделении баяна. Обе продолжили 
обучение в музыкальном училище, 
а после его окончания связали свою 
профессиональную деятельность с 
педагогикой и сегодня работают в 
музыкальной школе города Саратова.

В этом особенно ярко проявляется 
сила семейной традиции: любовь 
к музыке, заложенная отцом, 
передалась дочерям и продолжает 
жить в их труде, учениках и 
новых поколениях музыкантов. В 
феврале 1997 года, после многих 
лет преданной работы, Алексей 
Сергеевич вышел на заслуженный 
отдых. За плечами остались годы 

напряжённого труда, многочисленные 
ученики, коллеги, которым он 
помогал и которых поддерживал, 
и большая жизнь, наполненная 
музыкой.

Уход на пенсию не отменил 
того следа, который он оставил 
в истории музыкальной школы. 
Память о руководителе, педагоге, 
вокалисте и наставнике продолжает 
жить в людях, которых он учил, 
поддерживал и вдохновлял.

Это была жизнь человека, 
который не просто работал в 
музыкальной школе — он создавал 
её атмосферу, воспитывал педагогов 
и учеников, сохранял любовь к 
музыке и передавал её следующим 
поколениям.

Такие люди по-настоящему ценны. 
Их труд невозможно измерить только 
годами работы или должностями. 
Их настоящее наследие – это 
ученики, коллеги и родные, которые 
продолжают нести дальше то добро, 
знания и любовь к искусству, которые 
когда-то получили от них.

Память о таком человеке – это 
благодарность за его жизнь, за 
его труд и за тот вклад, который 
он внёс в развитие музыкального 
образования.

Батес КУЛЬБАРАКОВА,
ветеран-педагог

ЧАПАЕВО

Жұбан халқының мәңгі жадында

ӨЛЕҢТІ – ТАРИХЫ ТЕРЕҢ, ТАҒЫЛЫМЫ МОЛ МЕКЕН

Мерейтойлық салтанат ең 
әуелі елдің іргесін бекітіп, 

өмірден өткен ата-бабалар 
рухына Құран бағыштаудан 
басталды. 

Алыс-жақыннан ат 
артып келген меймандар 
мен жерлестерді Мәдениет 
үйінің ауласында ауыл әкімі 
Бауыржан Сатдықов бастаған 
ауыл тұрғындары дәммен 
қарсы алып, мерейлі күнмен 
құттықтады. Қаһарман ақын 
Ж.Молдағалиев ескерткішіне 
аудан әкімінің орынбасары 
Денис Умашев, ақындар, 
ауданның Құрметті азаматтары 
Сағынтай Бисенғалиев, Үзілдік 
Елеубайқызы, облыстық 
ардагерлер кеңесінің 
мүшесі, ардагер ұстаз Қанат 
Оразғалиев, елдің ұйтқысы 
болып отырған алдыңғы буын 
аға-апалар  гүл шоқтарын 
қойды. Республикалық білім 
бәйгелерінің жеңімпазы Аружан 
Бекет Ж.Молдағалиевтың «Мен 
қазақпын» поэмасынан үзінді 
оқып берді. 

Мерекелік думан дала 
қызықтарына  ұласты. Дала 
төсіне тігілген киіз үйлердің 
жанында самаурын бұрқ-сарқ 
қайнап, қазандарда бауырсақ 
пісіп, көже әзірленіп, Өлеңтінің 
жазығын қазақы тіршіліктің 
қоңыр иісі кернеді. Күн салқын 
болғанына қарамастан, 
ауыл сыртындағы жаңарған 
атшабарға халық көп жиналды. 
Дала дүбірінің тізгінін Қазақстан 
Журналистер одағының мүшесі, 
ҚР Президенті Қасым-Жомарт 
Тоқаев сыйлығының иегері, 
ақын Бауыржан Ширмединұлы 
ұстап, бәйгенің әр сәтін 
көрерменге жүйрік сөзбен әсерлі 
дестелеп жеткізіп отырды.

Аламан бәйгеде 31 тұлпар, 
тай жарысында 27 жүйрік бақ 
сынап, дала сәнін келтірді. 
Сонымен бірге жергілікті ауыл 
тайлары арасында да арнайы 
бәйге ұйымдастырылды.

Аламан бәйгеде 
Маңғыстаудан келген 
сәйгүлік бірінші болып мәре 
сызығын қиып, 1 миллион 
теңгені иеленсе, ІІ және ІІІ  
орындарды Сырым ауданының 
шабандоздары бөлісті. Тай 
бәйгесінде Жаңақала ауданының 
жүйрігі топ жарып, Ақтөбе 
қаласы мен Қазталов ауданының 
тұлпарлары жүлдегерлер 
қатарынан көрінді. 

Ауыл тайлары арасында 
Мағжан Қуановтың (Жұбан 
ауылы) тұлпары дара келсе, 
ІІ орынды Әтібек ауылының 
тұрғыны Мирас Мұрат, үшінші 
орынды Жұбан ауылынан Ербол 
Сақымов еншіледі.

Боз кілемде өгіз палуандар 
мен түйе палуандар күш 
сынасты. Өгіз палуан 
сайысында Еркебұлан Нығмет, 
түйе палуандар арасында 
Нұрсейіт Мәдениет жеңімпаз 
атанды. Балалар бағанаға 
өрмелеп, садақ атып, ептілігін 
танытса, қол күресінен Оразай 
Қайырсапин, қой көтеруден 
Жаңақала ауданының тұрғыны 
Ерасыл Бақыт, арқан тартудан 
Шыңғырлау ауданының 
командасы дараланды.

Қурайлысайлықтардың 
қонақжайлығы мұнымен 
шектелмейді ғой, бәйгеде IV 
орын алған тұлпар иелеріне де 
100 мың теңгеден ынталандыру 
жүлдесі табысталды. 

«Қурайлы» тойханасында 
жиналған дүйім жұртқа 
молынан дастархан жайылды. 

Тарихы тереңге бойлап, тағылымы мол 
қазынаға айналған Өлеңті кеңшарының іргесі 
қаланғанына биыл 65 жыл толды. Алпыс бес 
жыл – тарих өлшемімен қарағанда қас-қағым 
сәт сияқты көрінгенімен, ауыл жылнамасы үшін 
бұл – талай ұрпақтың тағдыры, маңдай термен 
жазылған еңбек шежіресі. Бұл – ақ бидайы 
толқыған кең алқап, төрт түлігі өрген өріс, 
қуанышы мен қайғысы, жеңісі мен жемісі қатар 
жазылған тұтас дәуірдің салмақты парағы.

5 қазан – ірі эпик ақын, КСРО және Қазақ КСР Мемлекеттік 
сыйлықтардың лауреаты Жұбан Молдағалиевтың туған 
күніне орай аудан орталығында «Жыр қыраны – Жұбан 
ақын» атты әдеби-сазды кеш ұйымдастырылды. Ақын 
ескерткішінің алдына жиналған қауым оның рухына тағзым 
етіп, гүл шоқтарын қойды. Шараға кітапханашылар, оқырман 
қауым, жастар мен оқушылар қатысты.

Осында алдымен Ақжайық 
ауданының Құрметті азматы, 

ақын Сағынтай Бисенғалиев  сөз 
сөйледі. Ол  Жұбан ақынның өмірі 
мен шығармашылығын насихаттау 
біркүндік жұмыс емес екенін, әлі де 
оның мұрасын зерделеу мақсатында 
жұмыстар жүргізілетінін, теңдессіз 
құнды дүниелерін талай ұрпақ оқып 
өнеге тұтарын және халқының мәңгі  
жүрегінде қалатынын атап өтті.

Ескерткіш алдында «Муза» 
шығармашыл оқырмандар отауының 
мүшелері: Ерке Бақтиярова 
С.Бисенғалиевтің «Жайығыма 
Жұбан келе жатқандай», Әйгерім 
Бақытжан М.Балмолданың «Ақын 
көп, Жұбан – алып шың», Любовь 

Маслова Ж.Молдағалиевтің «Менің 
халқым» өлеңдерін оқып, ақын рухын 
жаңғыртты. 

Кітапхананың тұрақты оқырмандары 
да бұл шарадан тыс қалған жоқ. Арман 
Шыңғали  Жұбан ақынның «Замандас», 
Аслан Шаханов «Ғажапсың, 
Қазақстаным» өлеңдерін, Арман 
Мақсотов «Қымбаттау мен арзандау» 
атты жырын, Теңізбай Нұраш «Дәрігер, 
өлшемеші қан қысымын» атты 
туындысын мәнерлеп оқыды.

Ақын ескерткішіне С.Бисенғалиев 
пен аудандық орталықтандырылған 
кітапханалар жүйесінің директоры Роза 
Мұсағалиева гүл шоғын қойды.

Аида АСЫЛБЕК

Округ  әкімі Бауыржан 
Бисенұлы мерейтойды 
ұйымдастыруға атсалысқан 
бір топ ауылдастарға алғыс 
хаттар табыстады. Ән айтылды, 
күй шертілді. Оралдық аға 
буын жерлестеріміз тойға 
құр қол келмеген екен, олар 
ауыл кітапханасына бағалы 
кітаптар сыйлады. Облыстық 
ардагерлер кеңесі мүшелері 
де жыр-сәлемдемелерін 
жолдапты ауылға. Салтанатты 
шара Мәдениет үйінде 
өткен мерекелік кешпен 
түйінделді. Фойеде көрермен 
назарына кітап көрмесі мен 
суретші Азамат Шәкімовтың 
туындылары, сондай-ақ ауыл 
тарихынан сыр шертетін 
бейнеролик ұсынылды.

Барша қурайлысайлықтарды 
елдің тойымен құттықтаған  
аудан әкімінің орынбасары 
Денис Молдағалиұлы облыс әкімі 
НариманТөреғалиевтің арнайы 
құттықтау хатын табыс етті. 
Мәдениет саласының ардагері 
Болат Төресаев әсем әнімен елді 
баураса, республикаға танымал 

айтыскер ақындар Талғат 
Мықи, Орынбек Меңдіқұл, 
Айнабек Бисенғалиев және 
Бауыржан Ширмедин сахнаға 
көтеріліп, еңбек адамдарын, 
ел тұлғаларын жырға қосты. 
Өлеңтінің өткені мен бүгінін 
толғай келе, өз ой-пайымдарын 
ортаға тастады. Сырымдық 
Бауыржан: «10-шы тамыз еді 
Абай күні, 5-ші қазан болсын 
Жұбан күні» деп жырлағаны 
көрермен қауымның көкейіне 
қона кетті. 

Қуанғалиевтердің 
отбасылық ансамблі, «Айзере» 
әжелер ансамблі, Гүлсара 
Ақжайықова бастаған «Ақ 
босаға» келіншектер ұжымы, 
саз мектебінің домбырашылар 
ансамблі (жетекшісі Гүлнар 
Табылдиева), Ақтөбеден келген 
Ғилым Харесов пен оралдық 
жерлес Марат Құрмашев 
өнер көрсетті. «Бабалар үні» 
оркестрінің мүшесі Қапиет 
Ғинаятұлы, термеші Салауат 
Нарышев, ауыл түлектері 
Дулат Базаров пен Мейрамгүл 
Еселбаева, өнерпаздар Инабат 

пен Әсет Қуанғалиевтардың 
әндерін зал қосылып бірге 
шырқады.

Облысқа үлгілі жас зергер 
Тимур Сүлейменов туған жерге 
сағынышын жырмен өрнектеп,

– Өлеңті өлең, жырды 
ұнатады,

Сұлу сазбен ататын құба 
таңы.

Сағынсаң сырласады 
Сағынғали,

Жабырқасаң Жұбан боп 
жұбатады, – деп сахнадан 
жерлестеріне жолдады.

Айтулы шараның өз 
деңгейінде өтуіне округке 
қарасты ауыл мекемелері, атап 
айтсақ,  Мәдениет үйі, аурухана, 
Талап орта мектебінің ұжымдары  
мен барша жерлестер, түлектер 
аянып қалмады. 

Туған мекеніміздің тарихы 
65 жылмен шектелмейді. Десе 
де, еселі еңбегімен, мерейлі 
межелерімен атағы алысқа 
тараған кеңшарда маңдай 
тер төгіп, бел жазбай еңбек 
еткендер арамызда. Сондықтан  
бұл той – сондай азамат-
азаматшаларымызға құрмет, 
елге адал қызметке қошемет, 
кейінгі ұрпаққа насихат. 
Әлбетте, үлкен шараның  
көптің бірігуінсіз өтуі мүмкін 
емес. Елдіктің тойын жоғары 
деңгейде өткізуге атсалысып, 
алыс-жақыннан жұмылған 
баршаға қурайлысайлықтардың 
алғысы зор.

Мейірман ШӘКЕНОВ,
облыс ақыны, 

 кітапхана меңгерушісі.
ҚУРАЙЛЫСАЙ


